
034/149-14

	Առաջարկում ենք ««Աշխարհագրական նշումների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի 1-ին հոդվածով նախատեսվող լրացում կատարել ոչ թե 6.1-րդ, այլ` 5.1-րդ հոդվածի տեսքով` հոդվածների տրամաբանական հաջորդականությունը պահպանելու նպատակով:
	Ընդունվել է
	Կատարվել է համապատասխան փոփոխություն:

	
	Նախագծի 6-րդ հոդվածում անհրաժեշտ է նշել կոնկրետ ժամկետներ: Խնդիրն այն է, որ Նախագծի 6-րդ հոդվածով նախատեսվում է Օրենքի 26-րդ հոդվածի 2-րդ մասից հանել աշխարհագրական նշման, ծագման տեղանվան կամ երաշխավորված ավանդական արտադրանքի գրանցման կամ հայտի մերժման մասին որոշման մասին հայտատուին ծանուցելու ժամկետի վերաբերյալ դրույթը: Այս առումով հարկ է նկատի ունենալ, որ գրանցման մասին որոշումը չի հանդիսանում վարչական ակտ: Վարչական ակտ է հանդիսանում աշխարհագրական նշման, ծագման տեղանվան կամ երաշխավորված ավանդական արտադրանքի գրանցումը կամ համապատասխան հայտը մերժելու մասին որոշումը, և ոչ թե աշխարհագրական նշման, ծագման տեղանվան կամ երաշխավորված ավանդական արտադրանքի գրանցման մասին որոշումը: Հաշվի առնելով վերոգրյալը` գտնում ենք, որ «Վարչարարության հիմունքների և վարչական վարույթի մասին» ՀՀ օրենքի 59-րդ հոդվածով նախատեսված վարչական ակտի ընդունման մասին իրազեկելու եռօրյա ժամկետը գրանցման մասին որոշման մասով կիրառելի չի լինի համապատասխան որոշման ծանուցման նկատմամբ: Հետևաբար, համապատասխան փոփոխության կատարման դեպքում մասամբ կառաջանա կարգավորման բաց, քանի որ Օրենքով որևէ ժամկետ նախատեսված չի լինի աշխարհագրական նշման, ծագման տեղանվան կամ երաշխավորված ավանդական արտադրանքի գրանցման մասին որոշում ընդունելու մասին հայտատուին ծանուցելու համար:
	Ընդունվել է
	Խնդրին տրվել է լուծում նախագծի 1-ին հոդվածում կատարված փոփոխությամբ:

	
	Նկատի ունենալով, որ Օրենքի 29-րդ հոդվածի երկրորդ մասով սահմանվում է, որ նշված անդորրագիրը ստանալու օրվանից հետո` մեկամսյա ժամկետում, պետական լիազոր մարմինը հայտատուին է հանձնում պահպանվող աշխարհագրական նշման կամ ծագման տեղանվան օգտագործման իրավունքի վկայագիր, առաջարկում ենք Նախագծից հանել 8-րդ հոդվածի 2-րդ մասը: Հակառակ դեպքում, առաջարկում ենք համապատասխան փոփոխություն կատարել Օրենքի 29-րդ հոդվածի երկրորդ մասում` աշխարհագրական նշման կամ ծագման տեղանվան օգտագործման իրավունքի վկայագիր ստանալու համար սահմանելով ոչ թե մեկամսյա, այլ` հինգ աշխատանքային օրվա ժամկետ:
	Ընդունվել է
	Կատարվել է համապատասխան փոփոխություն:

 Նախագծի 8-րդ հոդվածի 1-ին մասը շարադրվել է հետևյալ կերպ.

«1) 2-րդ մասում «օրվանից հետո` տասնօրյա ժամկետում,» բառերը փոխարինել «մասին» բառով, «մեկամսյա ժամկետում» բառերը փոխարինել «5 աշխատանքային օրվա ընթացքում» բառերով.»

	
	Առաջարկում ենք նաև Նախագծից հանել 11-րդ հոդվածը և շտկել հետագա համարակալումը` նկատի ունենալով այն հանգամանքը, որ այն նույնությամբ կրկնում է նախորդ հոդվածը:


	Ընդունվել է
	Կատարվել է համապատասխան փոփոխություն:

	ՀՀ էկոնոմիկայի նախարարություն

24.12.2013թ.

033/36738-13
	1-ին հոդվածով առաջարկվող փոփոխությունն ընդունելի է մասնակիորեն: Առաջարկությունը պետք է հստակեցնել, քանի որ հասկանալի չէ պետական լիազոր մարմնի որ որոշումներին է այն վերաբերում: 6.1. հոդվածն առաջարկում ենք շարադրել հետևյալ խմբագրությամբ՝

«Հոդված 6.1. Ծանուցման ժամկետները

Պետական լիազոր մարմինը, որոշումն ընդունելուց հետո, այդ մասին ծանուցում է հայտատուին՝  գրավոր ծանուցումն ուղարկելով փոստով կամ հանձնելով այն առձեռն 3 աշխատանքային օրվա ընթացքում, կամ էլեկտրոնային համակարգի միջոցով 1 աշխատանքային օրվա ընթացքում, եթե հայտատուն այդ մասին նշել է իր հայտում:»:


	Ընդունվել է մասամբ
	Կատարվել է համապատասխան փոփոխություն: Նախագծի 1-ին հոդվածը շարադրվել է հետևյալ բովանդակությամբ.
«Հոդված 5.1. Ծանուցման ժամկետները

 1. Պետական լիազոր մարմինը, որոշումն ընդունելուց հետո մեկ աշխատանքային օրվա ընթացքում կապի միջոցների օգտագործմամբ (այդ թվում՝ հայտատուի կողմից նշված հեռախոսահամարին հաղորդագրություն ուղարկելով) կամ էլեկտրոնային համակարգի միջոցով (այդ թվում՝ հայտատուի կողմից նշված էլեկտրոնային փոստի միջոցով), ինչպես նաև օրենսդրությամբ սահմանված էլեկտրոնային կապի այլ միջոցներով անմիջապես տեղեկացնում է հայտատուին այդ մասին: Որոշումն  ընդունելուց հետո երեք աշխատանքային օրվա ընթացքում պետական լիազոր մարմինն այն ուղարկում է հայտատուին փոստով: Հայտատուն կարող է նշված ժամկետում պետական լիազոր մարմնում որոշումն ստանալ նաև առձեռն:
2. Սույն օրենքով նախատեսված այլ ծանուցումները ուղարկվում են, այդ թվում հարցումները կատարվում են օրենքով նախատեսված համապատասխան  ժամկետները լրանալուց կամ գործողությունները կատարելուց հետո երեք աշխատանքային օրվա ընթացքում՝ փոստով ծանուցելու դեպքում, մեկ աշխատանքային օրվա ընթացքում՝ կապի միջոցների օգտագործմամբ (այդ թվում՝ հայտատուի կողմից նշված հեռախոսահամարին հաղորդագրություն ուղարկելով) կամ էլեկտրոնային համակարգի միջոցով (այդ թվում՝ հայտատուի կողմից նշված էլեկտրոնային փոստի միջոցով), ինչպես նաև օրենսդրությամբ սահմանված էլեկտրոնային կապի այլ միջոցներով ծանուցելու դեպքում:»:

	
	2-րդ հոդվածի 1-ին և 2-րդ կետերով  առաջարկվող փոփոխություններն ընդունելի չեն հետևյալ պատճառաբանությամբ` միասնական փաստաթուղթն անհամեմատ շատ տեղեկություններ է ընդգրկում, քան տեխնիկական հատկանիշները (որոնք նույնպես ներառված են միասնական փաստաթղթի մեջ) և նախատեսված է հրապարակման համար:

Գտնում ենք, որ վերը նշված փաստաթղթերի մեկը մյուսով փոխարինելը նպատակահարմար չէ, քանի որ դրանով իսկ նվազեցվում է տեղեկատվության բովանդակությունը հրապարակման մեջ:

	Ընդունվել է
	Կատարվել է համապատասխան փոփոխություն:

	
	3-րդ հոդվածով առաջարկվող փոփոխությունն ընդունելի չէ, քանի որ գտնում ենք որ գործնականում անհնարին է նշված ժամկետում իրականացնել փորձաքննությունը:


	Ընդունվել է
	Կատարվել է համապատասխան փոփոխություն:

	
	7-րդ հոդվածով առաջարկվող փոփոխությունն ընդունելի չէ, քանի որ պետք չէ սահմանափակել  ստացված առարկության վերաբերյալ հայտատուի կողմից տեսակետ հայտնելու ժամկետը:
	Ընդունվել է
	Կատարվել է համապատասխան փոփոխություն:

	
	12-րդ հոդվածով առաջարկվող փոփոխությունն ընդունելի չէ, քանի որ ֆիրմային անվանումները պահպանվում են ՀՀ քաղաքացիական օրենսգրքի 1166.1 հոդվածի համաձայն, և դրա իրավական պահպանությունը ենթակա է մերժման, եթե դրա հայտը ներկայացվել է աշխարհագրական նշման, ծագման տեղանվան կամ երաշխավորված  ավանդական արտադրանքի պահպանության սկզբի թվականից հետո:
	Ընդունվել է
	Կատարվել է համապատասխան փոփոխություն:

	
	13-րդ հոդվածով առաջարկվող փոփոխությունն ընդունելի չեն 2-րդ կետում նշված հիմնավորումներով:
	Ընդունվել է
	Կատարվել է համապատասխան փոփոխություն:

	ՀՀ գյուղատնտեսության նախարարություն
23.12.2013թ.

ԱԿ/ԱԱ-1/6818-13
	Առաջարկություններ և դիտողություններ չկան
	
	

	ՀՀ արդարադատությաննախարարություն
07.04.2014թ.

035/9486-14
	Նախագծի 5-րդ հոդվածի 2-րդ մասն անհրաժեշտ է խմբագրել՝  նկատի ունենալով, որ  նախադասությունը չի փոխարինվում այլ նախադասությամբ, այլ  շարադրվում է նոր խմբագրությամբ` համաձայն «Իրավական ակտերի մասին» ՀՀ օրենքի 70-րդ հոդվածի դրույթների:
	Ընդունվել է
	Կատարվել է համապատասխան փոփոխություն:

	
	Նախագծի 2-րդ և 5-րդ հոդվածների մասերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:
	Ընդունվել է
	Կատարվել է համապատասխան փոփոխություն:


ՀՀ կառավարության աշխատակազմի օրենսդրության կարգավորման ազգային կենտրոն ԾԻԳ պետական հիմնարկի տնօրեն` Արմեն Եղիազարյան

